
Ágrip 
Franski listamaðurinn Yves Klein (1928-1962), þótti  ögra borgaralegum gildum um 

miðbik tuttugustu aldarinnar en hann var að áliti margra hinn mesti hneykslunar-

smiður. Á vissan hátt var hann talinn hegða sér andfélagslega og þótti hálfgerður 

trúður. En var hegðun hans og lífstíll hluti listsköpunar hans og því meðvitað inntak? 

Voru hversdagslegar athafnir hans í raun gjörningur? Klein var Rósakrossmaður og 

lagði stund á júdó en hvort tveggja hafði mikil áhrif á listsköpun hans og lífsstíl. Auk 

þess stundaði hann zen-búddisma og varð fyrir áhrifum frá heimspeki Gaston 

Bachelard. Klein var lífsspekingur, hugmyndasmiður og frumkvöðull. Hann skildi 

eftir sig fjölbreyttan listferil í formi gjörninga, málverka, ljósmynda, skúlptúra, 

tónlistar og skrifa sem byggðu á margbrotinni lífssýn hans. Hér verður reynt að varpa 

ljósi á hugmyndirnar á bak við listsköpun Klein og rekja þau kenningakerfi sem 

myndlist hans byggir á.  Í fyrsta kafla er ferill hans rakinn og sérstaklega fjallað um 

bláa einlita tímabilið og gjörninginn Les Anthropométries de l’époque bleu. Í öðrum 

kafla er farið yfir áhrifavalda á listsköpun Klein þar sem heimspeki 

Rósakrossreglunnar eins og hún birtist hjá Max Heindel er rakin, hugmyndafræði 

júdóíþróttarinnar, heimspeki zen-búddisma og að lokum heimspeki Gaston Bachelard. 

Í þriðja hluta eru grunnatriði listheimspeki og fagurfræði rakin í stuttu máli með 

tengingu við kenningar í nútímalistsköpun og listsköpun Klein sett í samhengi við 

þær. Í lokin eru niðurstöður dregnar saman.  

Inngangur 
Eftir seinni heimstyrjöldina urðu breytingar á pólitísku landslagi í Evrópu. 

Nýlenduskeiðinu lauk sem leiddi til sögulegra breytinga ásamt því að velmegun hafði 

aukist með auknu fjármagni og tilheyrandi nýju gildismati. Ný heimsmynd kallaði á 

nýsköpun í listum og var nútímalist svar við hinum breyttu aðstæðum. Framtíðin var 

þeirra sem ákváðu að byrja frá grunni og segja skilið við eldri forsendur listarinnar. 

Áherslan sem svo lengi hafði verið á listaverkið færðist yfir á listamanninn sjálfan. 

Listamenn tóku í auknum mæli að spyrja sig spurninga sem höfðu brunnið á franska 

listamanninum Marcel Duchamp á öðrum áratug tuttugustu aldarinnar: Hvað er list? 

Er listaverkið hugmynd eða hlutur? Í stað listaverksins tók vinna listamanna smám 

saman að snúast um heimspekilegar vangaveltur sem sneru að stöðu mannsins í 

nútímasamfélaginu. Listamaðurinn og vangaveltur hans voru nú í brennidepli en ekki 

verkkunnátta hans eða smekkvísi. 

      Með breyttri heimsmynd komu nýframúrstefnuhreyfingar fram á sjónarsviðið og 

endurvöktu vinnubrögð frá öðrum og þriðja áratug aldarinnar. Hugtakið framúrstefna 

eða „avant-garde” vísar í þá listsköpun sem gengur lengst á hverjum tíma í 

endurskoðun á hefðbundinni list og felur í sér nýjar tilraunir í formum og stíl.1 

Hugtakið „avant-garde” er komið úr frönsku hernaðarmáli og táknar framvörð eða 

brjóstfylkingu hersveitar.2 Upphaf framúrstefnu í listsköpun má rekja til dada-

hreyfingarinnar sem kom fram eftir fyrri heimstyrjöldina og voru bækistöðvar hennar 

í Sviss. Hæddust dadaistar að öllu í mannlífinu og drógu meðal annars í efa gildi 

sjálfrar listarinnar en listsköpun þeirra endurspeglaði kæruleysi og örvæntingu. 

Mikilvægastur þeirra og jafnframt þekktastur var Marcel Duchamp.3 Duchamp var 

þekktur fyrir aðföngin (ready-made) verkin, þar sem hann tók hversdagslega 

fjöldaframleidda hluti og lýsti því yfir að þeir væru listaverk.4 Með þessu hafnaði 

hann hefðbundnum viðhorfum til listar og hlutverks listamannsins og lagði um leið 

grunninn að listsköpun framtíðarinnar.5 Evrópsku framúrstefnuhreyfingarnar voru 

þannig  mótmæli gegn borgaralegu samfélagi.6 Framúrstefnumenn voru á þeirri 

skoðun að aðgreining listar og lífs einkenndi listina í borgaralegu samfélagi og vildu 

                                                
1 Benedikt Hjartarson.  Evrópska Framúrstefnan. Inngangur, bls. 20-21.   
2 Sama rit, bls. 21.  
3 Gombrich. Saga Listarinnar, bls. 601. 
4 Sama rit, bls. 601. 
5 Sama rit, bls. 601. 
6 Bürger. Sjálfstæði listarinnar og vandi þess innan borgarlegs samfélags, bls. 244. 

þeir leiða listina inn í lífshættina.7 Með afturhvarfi til dadaismans og  

konstrúktivismans vildu nýframúrstefnumenn framkvæma það sem framúrstefnu-

listamenn áttu ólokið. Fagurfræðilegar forsendur konstrúktivismans liggja í tækni en 

konstrúktivistar lögðu áherslu á iðnvæðingu og nytsemi listarinnar með samruna 

listgreina á móti listhefðinni og tilgangurinn var að færa listina þannig nær 

almenningi með samruna listar og lífs. Óhlutbundin listsköpun og hrein form (beinar 

línur, rétt horn og sléttir fletir) voru þeirra fagurfræði og var tilgangurinn að einfalda 

og hreinsa listina með því að færa hana nær kjarnanum.8 

       Eitt af einkennum nýframúrstefnu í listsköpun var að listamenn tóku að starfa í 

hópum við ólíka listmiðla og skilin milli listgreina urðu óljós. Lögð var áhersla á 

samruna listar og lífs í formi listrænnar tilraunamennsku sem byggði á nýjum 

fagurfræðilegum forsendum. Nýframúrstefnuhreyfingar höfðu gjarna tengsl við 

stjórnmálahreyfingar og voru byltingarkenndar á menningarlegum, andlegum og 

pólitískum forsendum.9                                                

     Yves Klein tilheyrði um tíma nýframúrstefnuhópi nýrealista sem hugmynda-

smiðurinn og listgagnrýnandinn Pierre Restany stofnaði formlega þann 27. október 

1960, á heimili Klein í París, með stuttri stefnuyfirlýsingu sem upprunalegi hópurinn 

undirritaði. Hópurinn samanstóð í upphafi af listamönnunum Arman, François 

Dufrêne, Raymond Hains,Yves Klein, Martrial Raysse, Daniel Spoerri, Jean Tinguely 

og Jacques de la Villeglé.10 Þetta voru ólíkir listamenn sem unnu við hina ýmsu 

listmiðla og áttu þeir það sameiginlegt að mótmæla fagurfræði abstraktlistarinnar.  

Nýrealistarnir notuðu efnivið úr hversdagslífinu og tóku upp aðföngin, samklippur og 

samsetningar til að gera þau fagurfræðileg og endurheimta þau sem listvarning.11 

Samklippimyndirnar eru líklega nærtækasta dæmið um listsköpun þeirra. Ný-

realistarnir deildu á neysluþjóðfélagið sem var drifkraftur kapítalismans. Í 

stefnuyfirlýsingu þeirra segir að málverkið hafi runnið sitt skeið á enda og nú sé tími 

raunsæis hafinn. Þar vitna þeir einnig í dadaismann og segjast vera „40° fyrir ofan 

dada í heimi raunveruleikans”.12 Þó listsköpun Klein hafi verið ólík verkum 

nýrealistanna er hann talinn hafa verið óformlegur leiðtogi hópsins þegar hann var 

                                                
7 Sama rit, bls. 252. 
8 Dempsey. Styles, Schools And Movements, bls.106.  
9 Benedikt Hjartarson. Evrópska Framúrstefnan. Inngangur, bls. 13. 
10 Turner. Nouveau Réalisme, bls. 260.  
11 Sama rit, bls. 260. 
12 Sama rit, bls. 261. 

stofnaður.13 Með sínum einstöku persónutöfrum átti Klein stóran þátt í því að ný-

realistarnir náðu mikilli athygli en hann sagði þó fljótt skilið við hópinn.14   

      Klein var nánast algjörlega sjálfsmenntaður í myndlist en hafði lært grunntækni í 

myndlist þegar hann vann við innrömmun hjá Robert Savage í London, sem var vinur 

föður hans.15 Þekktastur er Klein fyrir bláu einlitamyndirnar. Lífið sjálft var yrkisefni 

Klein þar sem hann sótti í uppsprettu sálarinnar líkt og skáldin. Hann setti fram 

róttækar hugmyndir um listsköpun og náði með einstökum persónutöfrum að kveikja í 

áhorfendum. Hann dró að sér athygli með ýmsum uppátækjum sínum, sem 

annaðhvort snerust um að hæðast að hefðbundinni listsköpun eða víkka út 

skilgreiningu listarinnar. Klein var undir áhrifum frá trúarbrögðum, dulspeki og 

dulstefnum. Hann var kaþólskur og var meðlimur í riddarareglu heilags Sebastians 

sem á upphaf sitt að rekja til Karlmagnúsar.16 Listferill Klein var hins vegar skammur, 

frá 1956-1962, en hann lést árið 1962 aðeins þrjátíu og fjögurra ára gamall.   

 

 

 

 

 

 

 

 

 

 

 

 

 

 

 

                                                
13 Sama rit, bls. 261. 
14 Hopkins. After Modern Art 1945-2000, bls. 76. 
15 Turner. Yves Klein, bls. 117. 
16 Charlemagne konungur Franka. 

I. kafli  

Æviágrip og listsköpun 
1.1 Yves Klein 

Yves Klein fæddist í húsi móðurforeldra sinna í Nice í Suður-Frakklandi, 28. apríl 

1928. Foreldrar hans voru báðir myndlistarmenn. Móðir hans, Marie Raymond, var 

abstraktmálari en faðir hans Fred Klein var landslagsmálari. Hann ólst upp að miklu 

leyti hjá móðursystur sinni, Rose Raymond, í Suður-Frakklandi, en henni varð ekki 

barna auðið. Foreldrar hans bjuggu í París frá árinu 1930-1939. Það hafði mótandi 

áhrif á uppvöxt Klein en Rose lifði borgaralegu lífi samanborið við foreldrana sem 

lifðu frjálslegu og óhefðbundnu lífi.17 Klein lifði við gott atlæti hjá Rose frænku í 

Suður-Frakklandi og tengdist þar vinaböndum skáldinu Claude Pascal og Armand 

Fernandez, sem var síðar í hópi nýrealista ásamt Klein. Vinasamband þeirra Klein, 

Pascal og Fernandez var náið og urðu þeir allir þrír nemendur Rósakrossreglunnar, 

æfðu júdóbardagalist og iðkuðu zen-búddisma.18 Klein var dulhyggjumaður19 og sam-

kvæmt hans eigin skrifum sótti hann hugmyndir sínar til heimspeki 

Rósakrossreglunnar, í austur-asísk fræði og hugmyndafræði júdó-bardagalistar. Á 

seinni hluta listferilsins vitnaði hann gjarna í heimspekinginn Gaston Bachelard. Hann 

vitnar einnig í skrif málaranna Eugéne Delacroix, Vincent van Gogh og Giotto.20  

      Heimspeki Rósakrossreglunnar var eina bóklega framhaldsmenntun Klein en hann 

lauk aldrei hefðbundnu framhaldsskólanámi. Móðir hans taldi að með náminu hafi 

Klein öðlast innri frið, en hann var maður ímyndunaraflsins og fann sig ekki í hinum 

gráa hversdagsleika. Heimspeki Rósarkrossreglunnar var jafnframt uppsprettan að 

hugmyndum hans að sögn móður hans.21 Hann var hugfanginn af teiknimyndasögum 

og voru Tinni og Mondrake the Magican (sem klæddist í svört jakkaföt og skikkju) í 

sérstöku uppáhaldi.22 Klein var kaþólskur og trúði á mátt dýrlingsins heilagrar Ritu 

sem var dýrlingur kraftaverka, og naut mikils átrúnaðar í Suður-Frakklandi. Þegar 

Klein þurfti á heppni að halda bað hann til heilagrar Ritu.23 

                                                
17 Weitmeier. Yves Klein, bls.7.  
18 Turner. Yves Klein, bls.117. 
19 Mystísk reynsla – dulræn upplifun er persónuleg og lætur þann sem fyrir henni verður ekki ósnortin. Mystík er 
hugsunarferli, breytt vitund og annarlegt ástand sem ekki er hægt að sanna vísindalega. Reynslan er fyrst og fremst 
andleg – þar sem leitað er til eigin vitundar. 
20 Turner. Yves Klein, bls 117.  
21 McEvilley, Rosenthal. Yves Klein A Retrospective, bls. 26-27. 
22 Sama rit, bls. 27. 
23 McEvilley, Rosenthal. Yves Klein A Retrospective, bls. 22. 

      Á árunum 1952 -1953 fóru þeir félagarnir: Yves, Claude og Armand saman til 

Japans. Tilgangur ferðarinnar var að tileinka sér tækni og hugmyndafræði júdósins af 

meiri dýpt en hægt var í Frakklandi. Klein útskrifaðist frá Kadokan Institute í Tokyo 

með svarta beltið í júdó, (Ko-do-kan 4th dan Black Belt), og hafði þar með öðlast 

hæstu gráðu sem nokkur Frakki hafði náð.24 Klein átti stóran þátt í að efla júdóiðkun í 

Frakklandi og eru júdókennarar sem komu þangað á vegum Klein enn á lífi. Naut 

hann óskoraðrar virðingar meðal júdóiðkenda.25 Með júdóinu notaði hann valdið á 

fagurfræðilegan hátt án þess að skaða og sameinaði þannig leiksýningu og skemmtun 

sem er grunnurinn að gjörningalistsköpun hans.26 Júdóíþróttin og Rósakrossreglan 

voru uppistaðan í lífi Yves Klein í tíu ár. 

     Klein gerði tilraunir í listsköpun með frumefnunum fjórum í anda 

gullgerðarlistarinnar: vatni, lofti, eldi og jörð og einnig gulli. Auk bláu listaverkanna 

og gjörningsins Les Anthropométries de l’époque bleu gerði hann eldverk, annars 

vegar verk gerð með eldvörpu og hins vegar eldskúlptúra, verk sem voru unnin með 

aðstoð vinds og regns, Les Cosmogonie,  listaverk úr gulli Monogold og gjörning þar 

sem hann henti gulli út í Signu, og listaverk úr sjálfu tóminu, Le Vide, en verkið sjálft 

var tómt hvítmálað listagallerí Iris Clert í París.  

      Klein skildi eftir sig fjölda verka og skrifa sem hann vann á stuttri ævi, en hann 

var aðeins þrjátíu og fjögurra ára gamall þegar hann lést úr hjartaáfalli í París árið 

1962.27 Vinir og vandamenn lýstu persónuleika hans á þann veg að hann hafi verið 

þrjóskur, sjálfhverfur, hrokafullur, óþreyjufullur en með hreint hjarta. 28 

 

1.2 L´époque bleu (bláa tímabilið) 

Það var hreinleiki og óendanleiki himinblámans sem varð kveikjan að hugmyndinni 

að bláu einlitamyndunum sem Klein er einna þekktastur fyrir. Fyrsta einlitamyndin 

var himinninn sjálfur, að hans sögn, þegar hann lá á ströndinni í Nice árið 1946 með 

vinum sínum þeim Pascal og Fernandez og horfði upp í fagurbláan himininn og 

undirritaði í huganum nafnið sitt á hann. Þannig mun hugmyndin um einlitamyndirnar 

                                                
24 Klein. The Fondations of Judo, bls.15.  
25 Hafsteinn Austmann listmálari kynntist Klein ágætlega þegar hann var við nám í París. Hann man eftir því að 
hafa farið með Klein um borgina á gömlum Citroén sem Klein átti. Þeir komu meðal annars við í júdóklúbbum og 
segir Hafsteinn menn hafa hneigt sig í gólfið þegar Klein gekk inn. Þetta var rétt áður en hann varð þekktur eftir 
sýninguna með bláu einlitamyndunum í Mílano. Samkvæmt því sem Hafsteinn segir var Klein að gera allt aðra 
hluti en aðrir listamenn í Frakklandi á þessum tíma. (Samtal við Hafstein Austmann, desember 2012.) 
26 Klein. The Fondations of Judo, bls. 216. 
27 Weitmeier. Yves Klein, bls.7.  
28 McEvilley, Rosenthal. Yves Klein A Retrospective, bls. 27. 

hafa kviknað.29 Hans helsta tákn var blái liturinn sem hann fékk einkaleyfi á og 

blandaði jafnframt sjálfur – og  nefndi International Klein Bleu (IKB). Eftir að hann 

eignaði sér þennan sterka bláa lit, áritaði hann verk sín með honum. Listsköpun Klein 

er konseptlist þar sem hugmyndin er list en ekki hluturinn sem slíkur listaverk. Hann 

kallaði sig sjálfur „Yves le monochrome” og gekk þar með oft undir því nafni. 

Uppsprettan að listferli Klein eru bláu einlitamyndirnar.30 

      Hann notaði bláa litinn í flest listaverka sinna. Auk þess að mála hreinar bláar 

einlitamyndir, bjó hann til skúlptúra úr bláa litnum, notaði bláa litinn í gjörningnum 

Les Anthropométries de l’époque bleu, gerði gifsafsteypur af vinum sínum – blái 

liturinn var leiðarstef í listsköpun Klein. 

      Árið 1957 hófst tímabil bláu einlitamyndanna fyrir alvöru – L’époque blue – með 

sýningu hjá Guido Le Noci´s Galleria Apollinaire í Milano. Seinna sama ár voru bláu 

myndirnar sýndar hjá Iris Clert en hún rak gallerí í París sem sýndi verk 

framúrstefnulistamanna. Klein var gagntekinn af bláa litnum og trúði því að hann 

fengi áhorfandann til að fara inn í heim litarins og finna þannig fyrir áhrifamætti hans. 

      Í bókinni Le dépassement de la problématique de l’art et autres écrits skrifar 
Klein:     

Eftir að hafa farið í gegnum nokkur tímabil, er ég á þeirri skoðun að reynslan hafi 
leitt mig út í listsköpun með einlitamyndum. Með margvíslegri tækni, með 
viðeigandi undirbúningi, er sérhver mynd þakin með einu eða fleiri lögum af 
einstökum jöfnum lit.31  

 Á öðrum stað í bókinni skrifar hann um baráttuna milli línu og lita. 
Venjubundin málverk, málverk sem eru auðskiljanleg, eru eins og gluggar á 
fangaklefa þar sem línur, útlínur, form og samsetning er fyrirfram ákveðin með 
fangaklefarimlum.32  
      Litur, aftur á móti, er náttúrulegur og sálrænn; lögmál alheimsins um skynjun 
tilfinninga.33 
       Litir einir og sér byggja geiminn, en hins vegar ferðast línan einungis og býr 
til hjólfar. Línan ferðast í gegnum óendanleikann, en hins vegar er liturinn 
óendanleikinn. Í gegnum litinn upplifi ég heildarsamsömun með geimnum; ég er 
sannarlega frjáls.34   

                                                
29 Turner. Yves Klein, bls. 117.  
30 Weimeier. Yves Klein, bls. 7.  
31 Klein. Overcoming the Problematics of Art,  bls. 12 „After passing through several periods, my persuits have 
led me to the creation of uniformly monochrome paintings. Using multible techniques, after appropriate 
preparation of the ground, eash of my canvases is thus covered by one or more layers of unique and uniform 
color.” Íslensk þýðing höfundar. 
32 Sama rit, bls. 19. „Ordinary painting, painting as it is commonly understood, is a prison window whose lines, 
contours, forms, and composition are all determined by bars.” Íslensk þýðing höfundar. 
33 Sama rit, bls.19. „ Color, on the other hand, is the natural and human measure; it bathes in a cosmic sensibility.”  
34 Sama rit, bls. 19. „Colors alone inhabit space, whereas the line only travels through it and furrows it. The line 
travels through infinity, whereas color is infinity. Through color I experience total identification with space; I am 
truly free. Íslensk þýðing höfundar. 

Á öðrum stað í bókinni segir hann að sér hafi tekist að yfirstíga vandann um listina 

sem hafi verið nauðsynlegt. Málverkið sé ekki lengur það sem virkar fyrir augað.35 

Það sem Klein á við er að listaverkið sem hlutur hefur vikið fyrir samruna listar og 

lífs; góð hugmynd er mikilvægari í listsköpun en hlutirinn sjálfur. Í sama kafla segist 

hann áður hafa málað undir áhrifum frá föður sínum og móður, sem voru ólíkir 

listamenn. Faðir hans var landslagsmálari en móðir hans abstraktmálari.36 Hins vegar 

var það frelsun litarins, og tilhugsunin um kosmískt frelsi – með hinum æðri sannleika 

sem gagntók hann sem var kveikjan að einlitamyndunum sem vísuðu í 

óendaleikann.37 Allar myndir með formum, útlínum og samsetningum verkuðu eins 

og fangelsismúrar á hann. Málverk áttu ekki að fela í sér neina frásögn.38 Þau áttu 

ekki að túlka neitt, heldur skyldi áhorfandinn skynja verkið sjálft. Bláu 

einlitamyndirnar áttu að flytja áhorfandann í andlegt ferðalag þar sem hugurinn og 

blái liturinn sameinuðust. 
 

1.3 Les Anthropométries de l’époque bleu 

Þann 9. mars 1960, stóð Yves Klein fyrir gjörningi  í Galerie Internationale d’Art 

Contemporain,  Les Anthropométries de l’époque bleu. Þetta var fyrsta sýningin í 

þeirri myndröð. Hið tignarlega andrúmsloft í galleríinu sem stóð við Rue Saint-

Honoré, á hægri bakka Signu, var fullkominn staður fyrir þessa alvarlegu en jafnframt 

sláandi sýningu sem samanstóð af þremur nöktum konum og tuttugu manna 

kammersveit. Það sem gerði þennan dramatíska gjörning fullkominn var það að hann 

fór fram á hinum virðulega hægri bakka Signu.39  

     Þrjár naktar konur útataðar í blárri málningu veltu sér um til skiptist á hvítum dúk 

á gólfinu og nudduðu sér upp við hvítan striga sem strengdur hafði verið á veggina. 

Klein gekk um klæddur í smóking og stjórnaði öllu, bæði hljómsveitinni og módel-

unum yfirvegaður og einbeittur. 

     Þegar prúðbúnir gestirnir höfðu komið sér vel fyrir, gaf Klein kammersveitinni 

merki um að byrja. Hljómsveitin spilaði verk hans La Symphonie Monotone; í verkinu 

var sama nótan spiluð í tuttugu mínútur og eftir það tuttugu mínútna þögn.40 Eftir að 

tónverkinu lauk birtust þrjár naktar konur með málningarfötur. Klein stýrði þeim 
                                                
35 Weitmeier. Yves Klein, bls. 45. 
36 Sama rit, bls. 45. 
37 Sama rit, bls. 45. 
38 Sama rit, bls. 46. 
39 Sama rit, bls. 55. 
40 Weitmeier. Yves Klein, bls. 55. 

markvisst og lét þær dýfa sér í málningu og velta sér á striganum. Það fór 

taugatitringur um salinn.41   

     Í ritgerðinni Sannleikurinn verður raunveruleiki rekur Klein í þaula sköpun 

listaverksins Les Anthropométries de l’époque bleu. Þar segir hann að málningar-

penslar séu of persónulegir og því hafi hann tekið að nota málningarrúllur. Þannig 

hafi sér tekist að halda fjarlægð milli sköpunarverksins og sjálfs síns – á meðan 

listaverkið varð til, vitsmunalega. Þar segir hann:  
Núna, þvílíkt kraftaverk, málningarpenslar komnir aftur, og í þetta skiptið lifandi: 
það var holdið sjálft sem setti litinn á strigann, undir minni stjórn, með 
fullkominni nákvæmni, sem leyfði mér að vera stöðugt nákvæmlega í “x” 
fjarlægð frá málverkinu mínu og ná þannig að stýra sköpun þess frá upphafi til 
enda.42   

Klein stjórnaði fyrirsætunum af einbeitingu. Þegar athöfninni var lokið voru aðeins 

hughrifin eftir, slóð eftir naktar fyrirsæturnar, förin eftir líkama þeirra á striganum – 

eins og Klein sagði sjálfur „aska listsköpunnar minnar”, þar sem holdið hafði séð um 

að koma málningunni á strigann. Klein lýsti því yfir á þessari stundu að frá og með 

þessari athöfn, þyrfti hann ekki lengur að mála myndirnar sjálfur, en væri þó enn fær 

um að skapa myndlistaverk, sem var merkilegt vegna þess að listaverkið var 

gjörningur. 

 

 

 

 

 

 

 

 

 

 

 

                                                
41 Sama rit, bls. 45. 
42 Klein. Overcoming the Probematics of Art, bls.186. „Now, what a miracle, the brush returned, but this time it is 
alive: it was the flesh itself that applies the color to the canvas, undir my direction, with a perfect precision, 
allowing me to remain constantly at an exact distance “x” from my canvas and thus continue to dominate my 
creation durin the entire execution.” Íslensk þýðing höfundar. 

II. kafli  

Áhrifavaldar á listsköpun Yves Klein 
2.1 Listamenn  

Klein sótti ýmislegt til listasögunnar og voru þrír listamenn í sérstöku uppáhaldi. 

Eugène Delacroix (1798-1863) tilheyrði uppreisnarmönnum í franskri myndlist. Hann 

hafnaði akademískum vinnubrögðum og skrifaði dagbækur um sýn sína á listina. Að 

hans mati voru litirnir í málverkin mikilvægari en teikning og hugmyndaflug 

mikilvægara en þekking.43 Klein uppgötvaði dagbækur Delacroix árið 1956 og hafði 

þær á náttborðinu það sem eftir var ævinnar. Hann leit á Delacroix sem andlegan 

bróður og sálufélaga. Hann var hrifinn af dulhyggju Delacroix, en fyrst og fremst var 

hann heillaður af þrásækni hans í hið óskilgreinanlega og tengdi hana við 

hugmyndafræði sína.44 Delacroix sagði að málverk væri ekki listaverk nema það 

vísaði í óendanleika þar sem túlkun málverksins væri óútskýranlegur þáttur.45 Segja 

má að hið ósegjanlega sé hliðstæða við hreina skynjun hjá Klein. 

      Klein sótti einnig til málarans Giotto de Bondiene (1267-1337), sem kom fram á 

sjónarsviðið með róttækar nýjungar í málaralist. Giotto er  þekktastur fyrir 

veggmálverk sín í Scrovegni kapellunni í Padua á Ítalíu og fyrir fagurbláan bakgrunn 

listaverka sinna sem Klein hreifst af.46  

      Þá mætti nefna hinn alkunna málara Vincent van Gogh (1852-1890). Hann var 

nánast sjálfsmenntaður myndlistarmaður. Hann vildi skapa alþýðlega list sem höfðaði 

ekki eingöngu til elítunnar. Aðferð hans einkenndist af grófum pensilstrokum og hann 

notaði oft hreina nánast óblandaða liti. Hann bæði teiknaði og málaði með penslinum 

og smurði litnum á í þykkum lögum.47 Blái liturinn var sterkur í verkum van  Gogh. 

 

                                                
43 Gombrich. Saga Listarinnar, bls. 504.  
44 MCEvilley, Rosenthal. Yves Klein A Retrospective, bls. 45. 
45 Sama rit, bls. 46. 
46  Gombrich. Saga Listarinnar, bls. 221-205.  
47 Sama rit, bls. 571. 

2.2 Rósakrossreglan og Max Heindel 

Talið er að upphaf Rósakrossreglunnar hafi verið í Mið-Evrópu þegar maður að nafni 

Christian Rosenkreutz stofnaði dulspekifélag Rósakrossreglunnar á þrettándu öld.48 

Rósakrossreglan hefur starfað á nútíma forsendum, frá árinu 1909.49 Höfuðstöðvar 

reglunnar eru í borginni Oceanside, Kaliforníu og hafa verið þar síðan 1911. 

      Núverandi hugmyndafræði reglunnar er grundvölluð á bókinni The Rosicrucian 

Cosmo-Conception eftir Max Heindel sem var leiðtogi Rósakrossreglunnar þegar 

bókin kom út árið 1910.50 Mörkuðu skrif Heindel tímamót í bókmenntum um dul-

hyggju sem var sérstaklega sniðin að vestrænum heimi. Áhugi á hugmyndafræði 

Rósakrossreglunnar kviknaði hjá Klein á árunum 1947-1948 og las hann upp frá því 

samviskusamlega í bók Heindel á hverjum degi í fjögur ár51 Markmið reglunnar er að 

takast á við vandamál hins daglega lífs á siðfræðilegum grunni og lifa í samræmi við 

alheimsorkuna með dulsálarfræði og heimspeki Max Heindel að leiðarljósi.52 

Samkvæmt Heindel er sköpunarhvötin mikilvæg en hún á upptök sín í 

undirmeðvitundinni samkvæmt hugmyndafræði hans.53 Alheimsorkan vinnur í 

gegnum manninn og því vinnur hann að sköpun þess góða sem hann vill sjá verða til. 

Grundvallaratriðin í hugmyndafræði Heindel eru togstreita heildar og sundur-

greiningar annars vegar, og endanlegur samruni lífsins og formsins hins vegar. Hjá 

Heindel táknar lífið hreinan anda – geiminn – en formið er bundinn andi og jafngildir 

sundurgreiningu. Þessar andstæður togast á í gegnum sögu mannkynsins. Lögmál 

reglu og skipulags kemur við sögu í skrifum Heindel og notast hann við hina 

klassísku andstæðu kosmos og kaos (skipulags og óskapnaðar).54 Samkvæmt Heindel 

er upphaf lífsins geimurinn (heildin) síðan verður formið (sundurgreiningin) ráðandi 

og að lokum sameinast geimurinn og formið og þróun mannkynsins nær hámarki. 

Geimurinn er ekki tómur heldur ósýnileg fylling. Heindel tengdi tómið við hinn 

hreina anda og bláa litinn; blái liturinn er skilgreindur sem andlegur.55 Hann tengir 

                                                
48 Heindel. The Rosicrucian Mysteries, An Elementary Exposition of Their Secret Teachings, bls.9. 
49 Sama rit, bls.15.   
50 Sama rit, bls.131. 
51 McEvilley, Rosenthal. Yves Klein A Retrospective, bls. 27. 
52 Heindel. The Rosicrucian Mysteries, An Elementary Exposition of Their Secret Teachings, bls. 206. 
53 Sama rit, bls.181. 
54 Sama rit, bls.105. 
55 Sama rit, bls.125. 

hina þrjá frumliti við heilagan anda; bláan, rauðan og gulan.56 Heindel boðaði næsta 

tímabil – tímabil endurkomu mannsins út í geiminn – endurkomuna til Edengarðs.57 

     Samkvæmt Heindel er hreinn litur dulræn reynsla á yfirnáttúrulegu sviði 

óhlutkennds raunveruleika. Að hans mati hefur blái liturinn þann eiginleika að 

sameinast sálinni í „andlegu ferðalagi”.58 Blái liturinn táknar tímabil þar sem endir er 

bundinn á mannlegt eðli og maðurinn snýr aftur til Edengarðs. Andstæðurnar milli 

annars vegar geims (einnar heildar) og hins vegar forms (sundurgreiningar) má líta á 

sem hliðstæður við liti og línur í listasögunni.59 Mannleg þróun stefnir á sameiningu 

frá sundurgreiningu. Í stað útlína á að leggja áherslu á litinn – þar sem línur brjóta 

niður en einn litur fyllir út í myndina sem verður að einni heild. Andinn sameinast 

bláa litnum úti í geimnum. 

      Heindel fjallar einnig um gullgerðarlist í bókinni. Andleg gullgerðarlist felst í því 

að breyta hinu lægra eðli í gull hins æðra eðlis. Gull táknar hér visku, en hin sanna 

viska er samruni vitsmuna og tilfinninga. Málverkið er ekki bara skynjun sem gull-

gerðarmaðurinn/listamaðurinn hefur skotið inn – heldur skynjuð reynsla óháð 

þekktum skilningarvitum - dulskynjun. Samkvæmt hugmyndafræði Heindel hafa sönn 

listaverk sál eins og lifandi verur.60 

       

2.3 Júdó 

 Júdó var grundvallarþáttur í lífi og list Klein og hjálpaði honum að ná betri 

einbeitingu og öðlast meiri meðvitund um sjálfan sig. Hann byrjaði að læra júdó í 

Nice 1947, og fór til Japan, þar sem hann tileinkaði sér betur tækni júdósins og 

öðlaðist svarta beltið, eins og áður hefur verið greint frá. Eftir Japansdvölina kenndi 

hann júdó á Spáni og í Frakklandi. Hann skrifaði kennslubók í júdó, þar sem farið er 

vel yfir grunntækni íþróttarinnar. Tvær megin stoðir júdóíþróttarinnar eru 

„hámarksárangur með lágmarksfyrirhöfn” og „hámarksárangur með samvinnu”.  

Klein áleit júdó vera góða grunntækni til að ná góðum árangri í lífinu með þjálfun í 

úthaldi. Ichiro Abé skrifaði innganginn í bók Klein Les fondements du Judo. Þar segir 

hann að júdóiðkun sé ekki aðeins álitin heilsubætandi í Japan heldur sé einnig 

                                                
56 Sama rit, bls.188. 
57 Sama rit, bls.188. 
58 Sama rit, bls. 190. 
59 McEvilley, Rosenthal. Yves Klein A Retrospective, bls. 53.  
60 Sama rit, bls. 46.  

mikilvægur menningarþáttur.61 Hann skrifar einnig í innganginum að það að kunna 

góð skil á tækni íþróttarinnar sé mjög mikilvægt og jafnist á við það að til þess að geta 

skrifað, lesið og talað tungumál rétt, sé nauðsynlegt að kunna málfræði.62 Klein hafði 

mikla þörf fyrir að láta líta upp til sín og með júdó öðlaðist hann hetjuímyndina.63 Á 

júdótímabilinu var Klein í góðu andlegu jafnvægi og tignarlegur útlits, að mati hans 

nánustu var hann þá upp á sitt besta.64  

      Í bókinni Le dépassement de la problématique de l’art et autres écrits skrifar 

Klein:  
Ég hef oft verið spurður hvort júdó hafi átt þátt í heildar konseptinu. Ég hef þar til 
nú alltaf svarað að svo hafi ekki verið. Í rauninni er það ekki rétt, júdó gaf mér 
mikið. Ég byrjaði næstum á sama tíma að stunda júdó og mála. Hvort tveggja 
hefur lifað með mér eins og minn eigin líkami.  
      Fyrst og fremst er það góð regla að hafa andann fram yfir sigurinn. Júdó hefur 
hjálpað mér að skilja að myndrænn geimur er umfram allt, afrakstur andlegra 
æfinga. Júdó, er staðreynd, uppgötvun mannslíkamans í andlegum geim.65  

Lífið snerist um listsköpun og júdó hjá Klein. Við iðkun júdó þarf andlegan aga – við 

listsköpun þarf að beita andlegum aga. Austræn fræði kenndu honum yfirvegaða 

nálgun á hans djörfu hugmyndir í listsköpun. Klein þurfti á einbeitingu að halda þar 

sem hann var óþreyjufullur og hrokafullur. Hann virðist hafa búið yfir einbeitingu og 

yfirvegun þegar hann var upp á sitt besta á júdótímabilinu sem minnir á zen-iðkanda. 

Klein sagði:  
Listin er góð heilsa. Nauðsynlegt er að búa yfir andlegri orku til að skapa 
listaverk.66  

 

2.4 Zen-búddismi 

Upphafsmaður zen var indverskur munkur Da Mo (Daruma) sem kom til Kína sem 

trúboði í byrjun sjöttu aldar e. Kr. Boðaði hann trú sem kölluð var Ch´an-búddismi 

(zen á japönsku). Zen var afturhvarf til gamalla viðhorfa og gilda. Zen-búddismi er 

grein mahayana búddatrúar sem hefur verið iðkuð í Japan frá 12. öld og leggur 

áherslu á innsæja íhugun fremur en formlega hugsun og rök og setur yfirleitt fram 

kenningar sínar í mótsögnum og órökrænum fullyrðingum. 
Tilgangur zen er að aga sjálfan hugann, gera hann að sínum eigin húsbónda í 
gegnum innsæi í sjálft eðli hans. Það að komast inn í eðli sjálfs hugans og 

                                                
61 Abé. The Fondation of Judo, bls. 15-16. 
62 McEvilley, Rosenthal. Yves Klein A Retrospective, bls. 42.  
63 Sama rit, bls. 42. 
64Sama rit, bls. 42.  
65 Klein. Overcoming the Problematics of Art, bls. 2-4. 
66Klein. The Fondation of Judo, bls. 217. 

sálarinnar er markmið zen-búddisma. Zen er þess vegna meira en venjuleg 
hugleiðsla. Iðkun zen snýst um að opna hugann fyrir hinstu rökum tilverunnar.67   

Samkvæmt zen-heimspeki stjórnar undirmeðvitundin allri dulrænni upplifun.  
Þótt það sé ekki meginatriði í kenningum zen-búddista stendur í þeim fræðum að 
enginn geti orðið upplýstur sem ekki hefur villst af vegi skynseminnar.68   

Zen-meistari virðist dýrka hinn forna draum um hærri vitund. Allar leiðir zen eiga að 

liggja að lokatakmarkinu sem er ný sýn og ný vitund sem skynjar uppsprettu allra 

hluta. Fræði zen-búddisma eru í megindráttum siðfræði sem byggir á því að bera 

virðingu fyrir náunganum. Kærleiki, ósérplægni, viska, stöðug þekkingarleit, líkam-

legar og andlegar iðkanir eiga að vera leiðarljósið.69 

      Ein af grunnhugmyndum búddisma er kenningin um eðli tómsins. Í mahayana 

búddisma er sagt að þar sem hið veraldlega form einstaklingsins sé ekki varanlegt – sé 

ekki til neitt eiginlegt sjálf. Skilningur á tóminu leiðir til visku og innri friðar. Í 

búddisma er lífið þjáning sem endar í dauðanum, vegna þess að allt visnar og deyr til 

þess að endurfæðast.70  

      Í Japan hafði búddismi mikil áhrif á myndlist. Eðli búddismans gerði það líka að 

verkum að einfaldleiki og inntak varð aðalsmerki þessarar listar en zen-listsköpun er 

eins einföld og mögulegt er og er laus við allt skraut.71 Listin var hluti að hugleiðslu 

og tæki til að ná uppljómun. Húsakynni zen munkanna einkenndust af einfaldleika og 

skrautleysi til að koma í veg fyrir truflun við hugleiðsluna.72 Fyrir Japani er heimurinn 

heimur fegurðar en dúlúð er notuð til að yrkja um heiminn. Hugmyndir Japana um 

formfræði byggðist á hugmyndum zen hönnunar um að notast við beinar línur og 

rúmfræðileg mynstur án þess að ramma hugann inn um leið í ferkantað mót reglna 

með samhverfu. Tilgangur zen er að öðlast uppljómun því zen er ómeðvitað ástand.73 

Listsköpun zen er hin ósjálfráða skrift. Mikilvægasti útgangspunkturinn er eigin-

leikinn til þess að útiloka alla túlkun en í staðinn fær listamaðurinn áhorfandann til 

þess að taka þátt í sköpunarverkinu með því að beita ímyndunaraflinu.74  

                                                
67Suzuki.  An Introduction to Zen Buddism, bls.10. „ Zen purposes to discipline the mind itself, to make it its own 
master, through an insight into its proper nature. This getting into the real nature of one´s own mind or soul is the 
fundamental object of Zen Buddism. Zen, therefore, is more than meditation in its ordinary sense. The discipline 
of Zen consists in opening the mental eye in order to look into the very reason of existence.” Íslensk þýðing 
höfundar. 
68 Gombrich. Saga Listarinnar, bls. 604.  
69 Jung. An Introduction to Zen Buddism,bls. 4.  
70 Þórhallur Heimisson. Hin mörgu andlit trúarbragðanna, bls.197-198. 
71 Hoover. Zen Culture. Location 301 of 4441. 
72 Sama rit. Location 2398 of 4441. 
73 Sama rit. Location 301 of 4441. 
74 Sama rit. Location 317 - 321 of 4441. 

2.5 Gaston Bachelard 

Franski heimspekingurinn Gaston Bachelard (1884-1962), er einn áhrifamesti 

heimspekingur tuttugustu aldarinnar.75 Hann taldi að samtímamaðurinn hefði misst 

tengsl sín við náttúruna og uppruna sinn. Heimsmynd nútímans væri aðeins 

brotakenndur heimur, vélvæddur heimur vísindanna og vísindin væru að útrýma 

gagnrýninni hugsun. Bachelard taldi að til að frelsa mannkynið væri nauðsynlegt að 

virkja ímyndunaraflið með frumefnunum fjórum vatni, lofti, eldi og jörð.76 Þegar 

mynd öðlaðist kosmískt gildi þá jafngilti hún skáldlegu ímyndunarafli sem hefur ekki 

þörf fyrir skipulag og samhengi. Hinn vísindalegi raunveruleiki væri ekki lengur 

útfærsla einfaldra grundvallarlögmála, heldur gerði hann heiminn sífellt flóknari.77 

Slóð rökhugsunar nútímavísindanna kvæði niður svið heimspekinnar á kostnað hins 

skáldlega ímyndunarafls. Bachelard fjallar annars vegar um vísindin og hins vegar um 

skáldskapinn – dagdraumana, la rêverie, sem er grundvallarhugtak hjá Bachelard. Í 

bókinni Poétique de l’espace skrifar Bachelard um innri víðáttu mannsins. Þar setur 

hann fram kenninguna um dagdraumana. Þar segir hann að dagdraumurinn flytji þann 

sem dreymir út fyrir víðáttu heimsins, inn í óendanleikann. Bachelard var á þeirri 

skoðun að listsköpun væri afrakstur dagdrauma sem ættu upptök í 

undirmeðvitundinni.78 Hugmynd Klein um baráttu milli lína og lita er hægt að tengja 

við þessi orð Bachelard – en tilfinningin fyrir bláum himninum er víðátta án lína. 

Klein vitnaði í texta Bachelard þar sem hann segir: 

 Fyrst er ekkert, síðan djúpt ekkert, og síðan er blá dýpt.79 
Dagdraumurinn flytur manninn yfir á svið ímyndunaraflsins.Til að frelsast frá heimi 

dauðra hluta er nauðsynlegt að virkja ímyndunaraflið.80 Til að yrkja er nauðsynlegt að 

beita ímyndunaraflinu en þannig er möguleiki á að tengjast aftur náttúrunni. Þannig 

heimfærir hann kenningarnar um ímyndunaraflið yfir á efnisheiminn og myndlistina. 

Hann segir:  
 

Ímyndunaraflið er kraftur líkt og myndun sálar. Út frá sálgreiningu sköpum við 
með ímyndunaraflinu. Sköpun er takmörkuð með ímyndunaraflinu sem skráir 
síðustu hugsanir okkar. Ímyndunin ferðast á hátindi, eins og logi, sem er á sviði 

                                                
75 Cardinal. 2012. 
76 Bachelard. The Poetics of Space, bls. 23. 
77 Ólafur Gíslason. Jörð, vatn, loft, eldur, bls. 6. 
78 Bachelard. The Poetics og Space, bls. 183.  
79 Klein. Overcoming the Problematics of Art, bls. 73. „First there is noting, then there is a deep nothing, then 
there is a blue depth.” Íslensk þýðing höfundar. 
80 Ólafur Gíslason, bls. 6. 

myndhverfinga myndhverfinganna, eins og hjá dadaistunum eða draumur eins og 
Tristan Tzara sá það.81  
 

Bachelard vildi koma ímyndunaraflinu til valda og segja skilið við vísindahyggju 

nútímans. Skáldlegan heim er aðeins hægt að skilja með aðdáun. Ljóðið er tjáning á 

því augnabliki sem ljóðið verður til – við beina athöfn með skáldlegum draumórum.82 

Bachelard segir einnig: 
Við ætlum að íhuga vandamál þar sem hlutlæg hugsun kemur aldrei fyrir, þar sem 
hugsun kviknar líkt og ljóðið þar sem ímyndunaraflið kemur í staðinn fyrir 
hugsanir, eða ljóðin hylja kenningarnar. Það er vandamál sálfræðinnar sem liggur 
í sannfæringunni í eldinum. Það vandamál ræðum við hiklaust sem sálgreiningu 
eldsins. 83 

  

Samkvæmt Bachelard er eldurinn ekki lengur vísindalegt fyrirbæri. Allt sem verður 

fyrir snöggum breytingum á sér uppruna í eldinum. Eldurinn er líflegur, persónulegur 

og fjölhæfur. Eldurinn býr í hjörtum okkar. Hann býr í himninum.84 

      Bachelard var á þeirri skoðun að eldurinn væri röklegur í allri sinni dýrð – hann 

yrði aðeins að tendra til að mótmæla sjálfum sér en eldurinn er lífið, lífið er eldur. Í 

samanburði við styrkleika eldsins eru allar aðrar tilfinningar okkar daufar.85 

      Klein fann fyrir sterkri samsömun með hugmyndafræði Bachelard allt frá árinu 

1958. Hann hélt fyrirlestur í Sorbonne háskóla þar sem hann vitnaði í heimspeki 

Bachelard.86  Klein kallaði málverk sín „ösku listsköpunar sinnar”. Hann kenndi sig 

við eldinn en hann sagði að maður yrði að vera í eðli sínu eins og eldur og skilja 

hvernig á að vera grimmur en um leið mjúkur og vita hvernig á að andmæla sjálfum 

sér.87 Hann leit á sjálfan sig sem eldtýpuna – sem brennir burt öll takmörk – sem 

kallar á breytingar – sem umbreytir föstum formum í andlega ösku í vindinum. Það er 

eldurinn sem stjórnar ferðinni frá einu ferli til annars.88 Klein hélt því fram að í hjarta 

tómsins, líkt og í hjarta mannsins, brynni eldur og gullgerðarlistamaðurinn væri 

                                                
81 Bachelard. La psychoanalyse du feu, bls. 181. „ L’imagination est la force même de la production psychique. 
Psychiquement, nous sommes crées par notre rêverie que dessine les drenier confins de notre esprit. L’imagination 
travaille à son sommet, comme une flamme, et c’est dans la région de la métaphore, dans la région de dadaïste où 
le rêve, comme la vu Tristan Tzara.” Íslensk þýðing höfundar. 
82 Bachelard. The Poetics of Space, bls. 15. 
83 Bachelard.  La psychoanalyse du feu, bls. 10. „Nous allons étudier un problème où l’attitude objective n’a 
jamais pu se réaliser, ou la séduction première est si définitive qu’elle déforme encore les esprit les plus droits et 
qu’elle les ramène toujours au bercail poétique ou les rêveries remplacent la pencée, ou les poêmes cachent les 
théorèmes. C’est le problème psychologique posé par conviction sur le feu. Ce problème nous n’hésiton pas à 
parler d’une psychoanalyse de feu.” Íslensk þýðing höfundar. 
84 Sama rit, bls. 19. 
85 Sama rit, bls. 79. 
86 Klein. Overcoming the Problematics of Art, bls. 71. 
87 Sama rit, bls. 89. 
88 McEvilley. Yves The Provocateur, bls. 131. 

meistari eldsins. Klein fékk að láni orðið hreinsun hjá Bachelard til að lýsa innri 

gullgerðarlist.89 

 

2.6 Andlegt ferðalag út í  geim 

Heimspeki Max Heindel er mikilvæg uppspretta listsköpunar Klein. Hinn hreini andi 

er táknaður blár hjá Heindel, en blái liturinn var helsta tákn Klein. Þannig vildi hann 

ná að fanga hug áhorfandans og leiða hann með sér í andlegt ferðalag. Þannig yrði 

listupplifunin yfirnáttúruleg reynsla. Í heimspeki Heindel grundvallast allt á hinum 

kosmísku öflum – en þaðan kemur sköpunarkrafturinn og ímyndunaraflið. Upphaf 

listferil Kleins eru bláu einlita myndirnar þar sem hann yfirfærir heimspeki Heindel 

yfir í listsköpun sína. Hugtökin lína og litur í hugmyndafræði Klein skírskota til 

hugtakanna geimur og form í heimspeki Heindel. Hugmyndina um að nota bláa litinn 

fékk hann einnig úr heimspeki Heindel sem táknar hinn hreina anda með fagurbláum 

lit. Blái liturinn IKB var grunnhugmynd í listsköpun Klein. Með því vildi hann að 

áhorfandinn sameinaðist bláu einlitamyndunum í andlegt ferðalag út í geiminn í 

óendanleikann. Heimspeki Heindel og Bachelard áttu það sameiginlegt að einblína á 

að virkja ímyndunaraflið. Klein segir í bók sinni Le dépassement de la problématique 

de l’art et autres écrits að einlita myndirnar séu „landslag frelsisins” sem hann sæki 

til hugmynda Delacroix. Hann sækir í dulhyggju Delacroix og hið óskilgreinanlega 

sem hann skilgreindi sjálfur sem hið óendanlega. Zen-búddismi leggur áherslu á 

innhverfa íhugun og að loka á allan lestur listaverka með því að áhorfandinn taki þátt í 

sköpun listaverksins með ímyndunaraflinu. Klein segir í sömu bók að hann hafi tekið 

ákvörðun um að mála einlitamyndir, frásagnarmálverkið og abstrakt málverkið séu 

eins og fangelsisrimlar, en hins vegar sé hreinn blár litur frelsandi. Hann segir sér hafa 

tekist að yfirstíga vandamál listarinnar með áherslu á hinn æðra sannleika þar sem 

listaverkið sé skynjanlegt. Hér skírskotar hann til hugmyndafræði Heindel, zen-

búddisma og Bachelard. Dulspeki sækir hann til hugmyndafræði Heindel og zen-

búddisma og dagdraumana til heimspeki Bachelard. Júdó hjálpaði Klein að ná betri 

einbeitingu og zen-búddismi að ná betri vitund um sjálfið. Klein lét hafa það eftir sér 

að góð heilsa væri list. Júdó hafði áhrif á gjörningalist Klein þar sem hann fékk 

þjálfun í að koma fram þar sem júdóið sameinaði skemmtun og leiklist.90  

                                                
89 Sama rit, bls. 131. 
90McEvilley, Rosenthal. Yves Klein A Retrospective, bls. 42.  

      Hugmyndin að gjörningnum Les Anthropométries de l’époque bleu er grundvölluð 

á Heindel eins og bláu einlitamyndirnar og er því beint framhald af bláa tímabilinu. 

Stimpilmyndirnar eru undir áhrifum frá júdóíþróttinni en hugmyndina fékk Klein frá 

stimpilförum eftir sveitta líkama júdóiðkenda sem skilja eftir sig svitaför á 

æfingadýnunum. Hefð var fyrir því í Japan að að listamenn sköpuðu listaverk fyrir 

framan áhorfendur en með gjörningnum skírskotar hann til þeirrar hefðar. Það er 

líklegt að Klein hafi orðið vitni að slíkum listviðburði þegar á Japansdvölinni stóð. 

Þegar gjörningurinn er afstaðinn eru það aðeins hughrifin í loftinu sem eru eftir – 

málverkin eru slóðin eftir fyrirsæturnar sem stendur eftir. Hér má greina áhrif frá 

hugmyndum Bachelard um eldinn. Eldurinn skilur eftir sig slóð með málverkum sem 

eru aska listsköpunar Klein. Myndirnar sem heimildir standa eftir um  að 

gjörningurinn hafi farið fram. Þarna skapaði Klein málverk án þess að hafa gert annað 

en að gefa „lifandi málningarpenslunum”, fyrirsætunum fyrirmæli. Það má greina 

áhrif út frá júdó og zen-búddisma en með einbeitingu og kyrrðum huga stjórnar hann 

„lifandi málningarpenslunum”. Þannig afmáir hann allt handbragð listamannsins af 

verkinu. Án þess að hann komi nálægt listaverkinu, verður til listaverk. Fyrirsæturnar 

skapa listaverkið undir yfirvegaðri og einbeittri stjórn Klein. Afraksturinn er 

náttúrulegri en ef hann hefði málað myndirnar á hefðbundinn hátt, eftirlíkingu af 

fyrirsætunum. Málverkin sem standa eftir skrírskota til hellamálverka frá ísöld sem 

eru elstu dæmi um listsköpun sem eru þekkt í dag.91  

      

                                                
91 Gombrich. Saga Listarinnar, bls. 40. Hellamálverkin fundust á nítjándu öld í spænskum og suðurfrönskum 
hella- og klettaveggjum. Hellamálverkin voru líklega eftirlíkingar af raunverulegum skepnum og mönnum og eru 
taldar vera afar raunsæjar og lífleg listaverk en hins vegar er ekki vitað um tilgang þeirra. 

III. Kafli  

Listheimspekilegur bakgrunnur  
3.1 Fagurfræð i  í  samhengi við  nútímalistsköpun 

 Listsköpun er ein helsta tjáning manna á fagurfræðilegri reynslu og upplifunum og 

sprettur nútímafagurfræði upp úr umræðu áhugamanna um listirnar á átjándu öld.92 

Viðfangsefni fagurfræðinnar er „heimspeki listarinnar” sem er undirgrein í heim-

speki.93 Fagurfræði fjallar um allt frá hinu mikilfenglega í listsköpun til ljótleikans.94 

Fagurfræðin fæst jöfnum höndum við að skýra listskoðun, listsköpun og listaverkið 

sjálft. Það sem skiptir fagurfræðina öllu máli er mat á áhrifum listaverksins, hvers 

konar tilfinningar eða upplifun það kallar fram. Gildi hennar er í því fólgið að auka 

skilning okkar á því hvers vegna tiltekið listaverk vekur upp ákveðnar tilfinningar. 95 

     Listamenn nútímans eru teknir að taka afstöðu með eða á móti fagurfræði. Í 

samtímanum er fegurð ekki það sem list gengur út á en er í besta falli bónus. Þegar 

listamenn eru í stríði við ríkjandi fagurfræði kallast það andfagurfræði. Listamenn 

vinna gegn fagurfræði með stríðni eða ögrun.96 Margir eru á þeirri skoðun að skella 

megi skuldinni á konseptlistina, en konseptlistin hefur gengið lengst í að afneita 

fagurfræðilegum forsendum. Konseptlistamenn eru á þeirri skoðun að hugmyndin 

fremur en listaverkið sé hin raunverulega list. Listaverkið sem slíkt er þá ekki lengur 

útgangspunkturinn heldur hugmyndin. Með því breyttu konseptlistamenn ríkjandi 

fagurfræðilegum forsendum sem hafði verið forsenda listhefðarinnar.97 Með tilkomu 

listamanna á borð við Yves Klein var komin upp andspyrna gegn fagurlistum og 

áhrifin má rekja allt til samtímans. Samkvæmt skrifum Klein sótti hann í 

andfagurfræði þar sem hann fór á móti ríkjandi fagurfræði með kaldhæðni og stríðni 

að vopni. Heimspekileg afstaða Klein endurspeglast best í skrifum hans þar sem hann 

mótmælir módernismanum. Formið var komið í upplausn með breyttu inntaki. En til 

þess að skilja það sem nútímalistamenn skilgreindu sem andlist er nauðsynlegt að 

skoða listrænan tilgang út frá mannlegri reynslu. Duchamp reið á vaðið með því að 

setja fram algengan nytjahlut og skilgreina sem list. Tilgangurinn var að ögra 

áhorfendum með andfagurfræðilegri örvun. Með því hafði Duchamp uppgötvað 

                                                
92 Gunnar Harðarson. Paul Oskar Kristeller og listkerfi nútímans, inngngur, bls. 21.  
93 Sama rit, bls. 35. 
94 Hick. Introducing Aesthetics and the Philosophy of Art, bls. 2.  
95 Sama rit, bls. 38. 
96 Sama rit, bls. 2.  
97 Kleiner, Mamiya. Gardner’s Art through the Ages, bls. 1049. 

skilyrði hinnar fagurfræðilegu reynslu. Viðhorfi listamanna til listsköpunar í 

nútímanum skiptir máli ef fagurfræði fær að gegna hlutverki. Listaverk sem hafa ekki 

neina fagurfræðilega skírskotun líkt og listaverk dadaistanna eru gott dæmi um 

listsköpun sem greinir sig alveg frá fagurfræði.98 Með því er komin upp ný afstaða 

sem byggir ekki lengur á kunnáttu á tiltekinn miðil. Hliðstæðan milli málverks og 

skáldskapar er því einn mikilvægasti undanfarinn að tilurð nútímalistar. Í stað 

handverks kemur heimspeki.  

 

3.2 Listheimspeki og fagurfræð i  

Til þess að geta greint listaverk og túlkað er nauðsynlegt að setja verkið í 

samfélagslegt samhengi og tengja það við ríkjandi hugmyndakerfi stjórnmála og 

heimspeki. Umfjöllun heimspekinga um myndlist hófst í Grikklandi í fornöld og var 

meginviðhorfið að tilgangur hennar væri að gera eftirmyndir af raunverulegum 

hlutum. Í fornöld var fegurðarhugtakið víðara en nú er og sterk tengsl á milli fegurðar 

og siðferðis. Tengsl við  handverkið voru sterk og var listamaður fornaldarinnar í raun 

fyrst og fremst góður handverksmaður.99  

      Tilraunir til að greina myndlist í tegundir finnast fyrst hjá forngríska heim-

spekingnum Platóni, en hann greindi að formlist og eftirlíkjandi list. Platón gerði hið 

fagra að viðfangsefni heimspekinnar. Hann velti því fyrir sér hvað væri list og hvert 

væri gildi listarinnar. Hann komst að þeirri niðurstöðu að listin væri eftirlíking hins 

skynjaða veruleika og hefði vafasamt gildi, að list veitti ekki sanna þekkingu heldur 

kæmi rót á tilfinningalífið.100 Listaverk væri fyrst og fremst eftirlíking hlutveru-

leikans, sem aftur væri eftirlíking hins sanna raunveruleika. Platón var á þeirri skoðun 

að hið fagra vekti upp hughrif; væri það sem okkur félli í geð.101  

       Fegurðarhugtakið var ekki búið að festa sig í sessi sem grundvöllur fagurlista fyrr 

en á átjándu öld. Þýski heimspekingurinn Immanuel Kant (1724-1804) lagði grunninn 

að nútímafagurfræði. Kant var á þeirri skoðun að allt sem við fáum í gegnum 

skynfærin í formi beinnar reynslu sem hugurinn meðhöndlar og breytir í þekkingu. 

Fagurfræðileg reynsla er útgangspunkturinn í kenningum hans um fagurfræði. Hann 

var á þeirri skoðun að listin lyti sínum eigin lögmálum og brautryðjendur mótuðu 

                                                
98 Gadamer. The Relevance of the Beautiful and Others Essays, bls. 22.  
99 Hick. Introducing Aesthetics and the Philosophy of Art, bls. 2. 
100 Sama rit, bls. 4-5. 
101 Arnór Hannibalsson. Fagurfræði, bls. 95. 

stefnu hennar með því að skapa fordæmi fyrir aðra listamenn.102 Það sem einkennir 

listsköpun snillingsins samkvæmt Kant er sérstök sköpunargáfa hans. Andstöðu Klein 

við fagurfræðilega nálgun mætti með vissum hætti líkja við afstöðu Platóns gagnvart 

listinni. Platón áleit listina eftirlíkingu hins skynjaða heims, sem aftur var eftirlíking 

ídeanna. Listaverk hefðu því ekkert gildi. Klein aftengdi hina fagurfræðilegu upplifun 

frá listaverkinu sjálfu. Listaverkið stendur óháð fagurfræðinni og skynjun 

áhorfandans. Verkið sjálft, afurðin, skiptir því litlu. Ólíkt raunheimi Platóns er 

raunheimur Klein hugmynd, upplifun eða innri veruleiki listamannsins. En rauði 

þráðurinn er sá sami, hin afgerandi tvíhyggja sem gefur sér að á bak við hið sýnilega 

sé „sannari” veruleiki sem við náum aldrei að upplifa til fulls, aðeins sem 

skuggamyndir af því tagi sem hellisbúar Platóns sáu flökta á hellisveggnum fyrir 

framan sig.103  

  

3.3 Listheimspekilegur grunnur nútímalistar 

Hugtakið um að listin sé í eðli sínu sköpun sem ekki sé hægt að kenna tekur við 

skilgreiningunni um að listin sé kunnátta og leysir þannig þekkinguna af hólmi.104 Frá 

sjötta áratug síðustu aldar hefur listin snúist í minna mæli um hlutinn sem listaverk 

heldur hefur áherslan færst yfir á sköpunina sjálfa eða hugmyndina. Margir listamenn 

voru á þeirri skoðun að listin ætti að endurspegla samfélagið. Breytt heimsmynd 

leiddi til nýsköpunar í listum sem endurspeglaði nýjan veruleika sem var reistur á 

nýjum gildum, siðferðilegum, pólitískum og félagslegum. Listamenn nútímans leita 

svara við grundvallarspurningum tilverunnar ekki síður en heimspekingarnir. 

Heimspekingar nútímans voru komnir með andsvar við nútímanum. Fagurfræði sem 

byrjaði sem hógvær undirgrein innan heimspeki var orðin í meðförum nútíma-

heimspekinga að nokkurskonar andheimspeki.105 

      Arthur Schopenhauer (1788-1860), dregur upp myrka mynd af heiminum og er oft 

kallaður heimspekingur svartsýninnar. Schopenhauer var á þeirri skoðun að einu 

glætuna í svartnætti lífsins væri að finna í listum.106 Schopenhauer er fyrstur 

nútímaheimspekinga til að fella fagurfræði inn í kjarnann á heimspekikerfi sínu og 

                                                
102 Korsemeyer. Gender and Aestheticcs – an introduction, bls. 29. 
103 Plato. The Collected Dialogues, bls. 747. 
104 Sama rit, bls. 22. 
105 Gunnar J. Árnason. Friedrich Nietzsche – list sem frumspeki, bls.10. 
106 Gunnar J. Árnason. Hinn ljúfsári heimur Schopenhauers, bls.1. 

setur listir jafnfætis heimspeki og vísindum.107 Lífsspeki Schopenhauers á sér 

samsvörun í austurlenskum fræðum en hann kynntist meðal annars búddisma seinna á 

lífsleiðinni. Heimspeki Schopenhauers á það sameiginlegt með búddisma að til að 

forðast þjáningu er lögð áhersla á að yfirvinna viljann og afneita löngunum.108 

Schopenhauer var á þeirri skoðun að viljinn væri það sem knúði menn áfram í 

svartnættinu. 

      Kenningar Friedrichs Nietzsche (1844-1900), fjalla um tilvistarkreppu nútíma-

mannsins og tómhyggju sem hann rekur til dauða Guðs í bókinni Svo mælti 

Zaraþústra. Hann beinir spjótum sínum að menningu og samfélagi nútímamanna sem 

héldu að hans mati í úrelt gildi. Öll hin mikilvægu gildi sem þeir sjálfir trúðu ekki 

lengur á, þau gildi sem samfélögin byggðu á, voru orðin að engu að mati Nietzsche. 

Siðmenning samtímans sem fólst í iðnbyltingunni og nýlendustefnunni var 

steinrunnin. Það var ekki lengur nein innistæða fyrir gildum samfélagsins. Nietzsche 

taldi að stritið fyrir saltinu í grautinn og skipulag samfélagsins gerðu manninn að 

vélmenni.109 Nietzsche lætur Zaraþústru boða ofurmennið, „ofurmennið” er tákn 

viðleitni einstaklingsins til að kanna takmörk sín og yfirstíga þau án þess þó að glata 

sjálfum sér eða tapa áttum. Þannig tókst Nietzsche að skara eld að glæðum 

framúrstefnumanna.110 Samkvæmt Nietzsche er tómlætið einkenni nútímamannsins 

sem hefur misst alla fótfestu og upplifir brostnar framfaravonir eftir hrun vestrænnar 

menningar.  

      Nietzsche setti fram hugmynd sína um tvö andstæð öfl að baki listsköpun, hið 

díónýsíska og því apollóníska, en þar vísar hann til lykilþátta í forngrískri menningu. 

Hinn díónýsíski listamaður skapar sjálfan sig á listrænan hátt en hið apollóníska 

stendur fyrir stillingu. Nietzsche taldi skaut Díónýusar, sem stæði fyrir hinn jarðneska 

frumkraft að hinu góða. Skaut Apollós, leitin að friði og hömlur á dýrseðlið af hinu 

ílla.111 Áhersla andfagurfræði á óhefta tjáningu án tillits til fegurðar eða samræmis er 

samkvæmt því díónýsísk.   

      Nietzsche hefur haft víðtæk áhrif á heimspekinga og listamenn allt til samtímans. 

Heimspeki póstmódernisma á rætur sínar að rekja til Nietzsche og er heimspeki 

                                                
107 Sama rit, bls. 2. 
108 Sama rit, bls. 5. 
109 Sigríður Þorgeirsdóttir. Svo mælti Zaraþústra. Inngangur, bls.10.  
110 Gunnar J. Árnason. Friedrich  Nietzsche -  list sem frumspeki, bls. 10. 
111 Nietzsche. Svo mælti Zaraþústra, bls. 43 . 

Nietzsche talin móta þróun vestrænnar heimsmyndar í nútímanum.112 Nietzsche deilir 

þeirri skoðun með Schopenhauer að fagurfræðileg afstaða til lífsins sé leiðin til að 

skilja mannlega tilveru.113 Verk Nietzsche telur að vestræn menning sé á niðurleið og 

einkennist af tómhyggju – níhílisma sem er menningarlegt ástand sem lýsir sér í 

kaldhæðni, svartsýni og vonleysi.114 Nietzsche var á þeirri skoðun að þörf væri á 

breytingum með nýju fólki með nýjan hugsunarhátt - „ofurmenninu” sem hafið er yfir 

meðalmennskuna og hefur þá sýn sem vísa þarf veginn inn í nýja tíma.115 Það má líta 

á Klein sem hinn díónýsíska listamann sem skapar sjálfan sig á listrænan hátt. Klein 

lagði áherslu á óhefta tjáningu án tillits til fegurðar eða samræmis en afurðin – 

málverkin sem standa eftir voru sköpuð undir mýstískri skynreynslu, eða sem 

endurtekning á hugmyndum hans líkt og í gjörningnum Les Anthropométries de 

l’époque bleu. Klein var ekki að hugsa um samræmi lita og forma sem var ríkjandi 

fagurfræði á þeim tíma sem hann skapaði listaverk sín. Hann fór á móti listhefðinni 

með stríðni og ögrun að leiðarljósi með þeim ásetningi að hneyksla áhorfendur og fá 

með því upp tilfinningaviðbrögð þannig að áhorfendur tæku þátt í sköpunarverkinu. 

      Andóf gegn vísindahyggju og „firringu” mannsins er leiðarstef í verkum Yves 

Klein. Firringarhugtakið á sér uppruna í marxismanum, sem mjög hefur dýpkað 

skilning á listum út frá félagslegum og samfélagssögulegu sjónarhorni og var 

áhrifamikill þáttur í afstöðu margra listamanna á tuttugustu öld. Díalektísk 

efnishyggja er grunnurinn að marxískri sýn á þróun sögu og samfélags. Samkvæmt 

henni felst drifkraftur sögulegrar þróunar í átökum andstæðra hagrænna hagsmuna, 

milli þeirra sem eiga framleiðslutækin og þeirra sem þurfa að vinna fyrir sér. Með 

marxismanum hefst gagnrýni á nútímasamfélagið þar sem hann beinir spjótum sínum 

að stéttaskiptingu en samkvæmt Marx er mannkynssagan saga eilífrar stéttabaráttu. 

Viðfangsefni listamannsins verður ekki að inntaki fyrr en afstaða hans kemur fram.116 

      Auk marxismans er rétt að hafa samfélags- og siðferðisboðskap tilvistarstefnunnar 

í huga þegar áherslur og verk Klein eru skoðuð. Tilvistarstefnan byggir á þeirri 

grundvallarhugmynd að maðurinn sé frjáls til að velja og honum beri að lifa í fullri 

meðvitund um þá ábyrgð sem í því felst. Með vali sínu skapi maðurinn sjálfan sig.117 

                                                
112 Gunnar J. Árnason. Friedrich Nietzsche – list sem frumspeki, bls.1. 
113 Sama rit, bls.1. 
114 Sama rit, bls. 2. 
115 Sama rit, bls. 2. 
116 Turner. Marxism, bls. 524-528. 
117 Macquarrie. Existentialism, bls. 203-204.  

Margir listamenn og rithöfundar voru undir áhrifum frá tilvistarstefnunni um og upp 

úr miðri tuttugustu öld og var hún ásamt marxismanum lykilþáttur í draumsýninni um 

nýtt samfélag sem var mikilvægur liður í heimspeki og listsköpun Klein.  

Samantekt og niðurstöður 
Yves Klein tók upp þráðinn þar sem Marcel Duchamp skildi við hann og útfærði á 

sinn persónulega hátt. Hann sneri dadaískri ögrun upp í sýningu sem olli stormi í 

listheiminum. Duchamp áritaði nytjahluti og skilgreindi sem list en undirskriftin kom 

í staðinn fyrir listaverkið. Klein dreymdi um að undirrita himininn þegar hann lá á 

ströndinni með vinum sínum árið 1947, með svipuðum hætti og Duchamp hafði gert, 

en með því vildi hann skilgreina heiðbláan himininn sem sitt eigið sköpunarverk. Í 

framhaldinu varð blái liturinn auðkenni Klein og undirskrift. Klein sótti hugmyndir 

sínar í heimspeki og dulhyggju og var einn af frumkvöðlum konseptlistarinnar. Á 

yfirborðinu virðist listsköpun Klein einföld en þó grundvallast hún á flókinni 

hugmyndafræði Max Heindel, júdó, zen-búddisma og heimspeki Gaston Bachelard. 

Klein réðist gegn hefðinni með ögrun og hneykslun að leiðarljósi. Með andófi tókst 

honum að umbreyta áherslum í myndlist. Klein sá ekki lengur tilgang með því að tjá 

veruleikann á fagurfræðilegum grunni heldur sótti hann í uppsprettur mannsins - með 

frelsunarmátt hins skáldlega ímyndunarafls að vopni grundvallaðan á dulspeki. Með 

fjölbreyttum verkum sínum, gifsafsteypum, gjörningum, málverkum, ljósmyndum, 

tónlist og skrifum, setti hann fram heimspekilegar vangaveltur sínar um hið 

óáþreifanlega. Listsköpun hans var á mörkum þess að vera gjörningur, málverk og 

leiklist. Þannig afmáði hann mörkin á milli listmiðla. Klein þráði ætíð frelsi, frelsi frá 

hlutaveruleikanum og frelsi í listsköpun. Klein var á þeirri skoðun að lífið og listin 

ættu að renna saman, en það er ein af grundvallarhugmyndum framúrstefnu-

listamanna.  

      Listsköpun Klein byggðist á samfélagslegri reynslu og pólitískri afstöðu. Bláa 

byltingin var tákn Klein um drauminn um betra þjóðfélag. Listsköpun Klein var 

tjáning hans á nýrri sýn - draumnum um betri heim. Klein kenndi sig við eldinn og 

skírskotar þar til heimspeki Bachelard, þar sem eldurinn eyðileggur og útrýmir en er 

um leið skapandi. Hugmynd Klein um eldinn heimfærir hann á útrýmingu gamalla 

gilda og endurfæðingu nýs þjóðfélags með nýjum gildum. Klein náði að sameinast 

sínu eigin myndmáli sem hann gerði með því að skapa kosmísk listaverk, en hann 

vildi vera kosmískur eins og óendanleikinn. Dulspeki er ósjálfráð og grundvölluð á 

hugmyndum um vitrun með friðarboðskap, gleði, frelsi og mikilfengleika að 

leiðarljósi. Þar er hægt að staðsetja listsköpun Klein út frá lífinu sjálfu – líkt og 

skáldin gera með því að yrkja. Með kosmískri listsköpun vildi hann kynna fyrir 

mannkyninu að hægt væri að skynja handanveruna. Afrakstur listsköpunar Klein er 

tenging á milli tveggja heima – daglegs veruleika okkar annars vegar og hins 

óendanlega heims sem liggur handan mannlegrar skynjunar hins vegar. Klein 

viðurkenndi ekki túlkunarhlutverk myndlistarinnar og að hans áliti vakti öll 

rökhugsun upp takmörkun í sálinni og beislaði ímyndunaraflið. Í bókinni Le 

dépassement de la problématique de l’art et autres écrits segir hann að til þess að 

verkið heppnist vel þurfi það að hvetja áhorfandann til að bregðast við, ólíkt 

hefðbundnu málverki sem að hans dómi var ekki þörf fyrir lengur.118 Með þessum 

orðum hafnar Klein módernismanum. Klein var nánast ómenntaður listamaður og 

hefur það hugsanlega haft áhrif á að hann fór á móti hefðbundinni listsköpun. Með því 

að hafna módernismanum taldi hann sig yfirstíga vandamál listarinnar – hvort sem 

það var í andspyrnu við hefðbundna list og þá helst abstraktmálverkið eða í uppreisn 

gegn listsköpun foreldranna sem höfðu vanrækt hann í æsku. En Klein leit fyrst og 

fremst á sjálfan sig sem miðpunkt listaverksins og segir hann í dagbókinni Mon Livre:  
Listamaður á að skapa eitt heildstætt listaverk: hann sjálfan, eilífan.... verða 
einhverskonar rafall með útgeislun sem fyllir andrúmsloftið með allri sinni 
listrænu nærveru sem er enn til staðar eftir að hann, listamaðurinn er farinn. Það 
er myndlist tuttugustu aldarinnar.119  
 

Þannig á listin og lífið að vera eitt. Sannir myndlistamenn og skáld þyrftu aðeins að 

vera til staðar – tilvist þeirra ein og sér væri list. Listamenn ættu að líkjast listsköpun 

sinni sem væri lífið sem þeir skapa. Þannig væri lífið list. 

      Klein telst til mikilvægustu listamanna Frakka vegna feiknarlega mikilla áhrifa 

sem hann hafði á liststefnur og forsendur þeirrar listsköpunar sem á eftir kom - þar má 

nefna konseptlist, minimalisma, einlitamyndir og gjörningalist. Klein er af mörgum 

talinn vera einn róttækasti byltingamaðurinn í listasögunni á eftir Duchamp. Á 

andlegum grunni, með pólitískri ádeilu og húmor gjörbylti hann myndlistarheiminum. 

Klein vitnaði í bókmenntatexta í ræðuhöldum og listsköpun – þannig átti hann þátt í 

að leggja grunninn að listköpun framtíðarinnar þar sem uppsprettan er  tungumálið.  

       

*** 

Breytt heimsmynd og firring nútímamannsins var einn megingrundvöllur hinnar nýju 

listar sem Yves Klein var mikilvægur fulltrúi fyrir. Líkt og margir nýframúrstefnu-
                                                
118 Klein. Overcoming the Problematics of Art, bls. 48 . 
119 Weitmeier. Yves Klein, bls. 7. „A Painter ought to paint single masterpiece: himself, perpetually....becoming a 
kind of generator with a continual emanation that fills the atmosphere with his whole artistic precence and remains 
in the air after he has gone. This is painting, the true painting of twentith century.” Íslensk þýðing höfundar. 

listamenn var hann á þeirri skoðun að með tilkomu nútímavísinda hafi áherslan á hinn 

hlutlæga heim hneppt sköpunargáfu og tjáningu listamanna í fjötra og ætti sök á því 

tómlæti sem einkenndi nútímamanninn. Vísindin hafi vissulega leitt til framfara en 

um leið hafi þau einangrað manninn í sjálfhverfri gerviveröld. Tæknibyltingin og þær 

miklu breytingar sem henni fylgdu hafa haft víðtæk áhrif á þróun í listum. Með 

konseptlistinni var hinni fagurfræðilegu nálgun vikið til hliðar. Áherslan skyldi 

framvegis vera á listamanninn sjálfan, veruleika hans, fremur en verkið og 

fagurfræðilega upplifun áhorfandans. Þannig má með vissum hætti segja að hið 

platónska viðhorf til listaverksins gangi í endurnýjun lífdaga. En munurinn er að 

meðan Platón lagði áherslu á hinn “sanna” veruleika að baki hlutveruleikanum og leit 

á listaverkið sem eftirmynd hlutveruleikans er hinn sanni veruleiki konsept-

listamannsins innri veruleiki hans sjálfs. Þessi tvíhyggja er afar sterk í öllum verkum 

Yves Klein. 

      Samkvæmt Klein er sönn list hreinn innri veruleiki, upplifun eða jafnvel aðeins 

tilvist listamannsins. Hann hafnar fagurfræðinni og stefnir að einingu listar og lífs. En 

um leið og hann afneitar vægi fagurfræðilegrar upplifunar fjarlægist hann 

áhorfandann og markmið sitt um leið. Því má spyrja hvort í takmarki listarinnar felist 

hennar eigin tortíming. 

